КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаын мынтана услуга (удж) вылö 

дон артмöдöм бурмöдöм йылысь
Мынтысяна услугаясысь мынтысян пöрадок лöсьöдöм, услугаясысь подувтöг сьöм босьтöмысь йöзлысь да юридическöй кывкутысьяслысь интересъяс дорйöм могысь, рöскод экономическöя подулалöм бöрся, мый пырö мынтысяна услугаясысь донö, видзöдöм могысь, йöзлысь олан тшупöд омöльтчöмысь видзöм могысь Коми Республикаса Правительство шуис: 

1. Урчитны, мый Коми Республикаса республиканскöй бюджетысь сьöмöн могмöдан учреждениеясöн (водзö – бюджетнöй организацияяс) сетан мынтысяна услуга (удж) вылö дон (тариф) сöгласуйтчö Коми Республикаса региональнöй энергетика комиссиякöд – Тариф комитеткöд.

2. Сетны мог Коми Республикаса региональнöй энергетика комиссиялы – Тариф комитетлы вынсьöдны Коми Республикаса республиканскöй бюджетысь сьöмöн могмöдан бюджетнöй организацияясöн сетан мынтысяна услуга (удж) вылö дон (тариф) сöгласуйтан пöрадок.

3. Вöзйыны меставывса асвеськöдлан органъяслы:

сöгласуйтны мынтысяна услуга (удж) вылö дон (тариф), мый сетсьö муниципальнöй учреждениеясöн;

сетны мынтысяна услуга (удж) вылö, мый сетсьö муниципальнöй учреждениеясöн,  сöгласуйтöм дон (тариф) йылысь юöр Коми Республикаса региональнöй энергетика комиссияö – Тариф комитетö.

4. Вöзйыны висьöмъяс паськалöмысь видзан да сöстöмлун дöзьöритан, стандартизуйтан да сертифицируйтан государственнöй органъяслы сöгласуйтны Коми Республикаса региональнöй энергетика комиссиякöд – Тариф комитеткöд услуга (удж) вылö дон (тариф).

5. Вöзйыны мынтысяна услуга (удж) вöчысь организацияяслы, кодъяслöн услугаяс вылö дон (тариф) лöсьöдсьö законодательство серти Россия Федерацияса Правительствоöн Россия Федерациялöн пытшкöсса рынокын либö олöмö пöртысь власьтлöн федеральнöй органъясöн, сетны Коми Республикаса региональнöй энергетика комиссияö – Тариф комитетö быд услуга (удж) кузя вынсьöдöм дон (тариф) йылысь юöр водзö уджын видзöдöм да сыöн вöдитчöм бöрся. 

6. Тайö шуöмсö олöмö пöртöм бöрся видзöдны Коми Республикаса Юралысьöс вежысь Ю.А.Кабинлы.

